
Ispabazbazis tatlumaga galinga

Matudiip tu maganciapin azak makungulus bazbaz, pasnava’ti asakak
mankama’az naupa, cia mastauluu qalinga ca iskuciaku bazbaz, maupa’i
sigailazis mastauluu ka galinga ca tamatina naak taqu bazbaz zakun, daqgat
ciat galinga mastauluu ca min’unit tangausunku minganciap bazbaz tu
qalinga. Minaha’an azak sipulanva’az, sipulantikic sipulandu’uz
sipulandaqavas sauhaipi’ masipul, minais’ang tan’a tu cia qalinga naak
malasbunun dii ca ku’na’un sala tu pisqancaipa paitasan ha’an sipulan, na
asat minhamungis punpipiiata’a masnava’is malasbununa qalinga,
masaingung sala ca is’ang malkaciat masipulis qalinga mangki’. Tanam
pismantuk tu minaca’an acangis taivangti’ ca pindadus maupa dii ku’na’un
sala ka sinkuzakuza mangki’? ucina ciat madadaingaz nita’ ha’an lumaqe’
ca pindadus mangki’?

Maca makutaiklac pisqanciapis maikikingnas bununi’ malasbunun, na
asat pismantuk tu makua ca tatlumaqe’ palaganciap pinta’as sinaduu’an ciin
sinpismantukan tu, asat ma’az ca galinga ispabazbaz ha’an lumaq. Uuca ciat

acang taivangti’ ca sivavaivi, na cia qun lumage’ ca mantutuku itun na

bununi’ pisqanciapas inak’anaka qalinga. Uuca ciat tamatina ca sivavaivis

qalinga ha’an lumaq, na asat makanalis paitaqu’ana galinga iskucia
pababazbaz ca ilumaq, na mindadun ca lumagqe’ sisilias uvava’az
pisqanciapis inak’anaka qalinga.

Maca makanalis galinga na ispabazbaz ca ilumag, na asat maiza ca
sinpalagancaipan cina tangausang amin pinta’as pismantukan.

Ha’an maitas’a, makua ca tatlumaqge’ pismantukis inak’anaka
qalinga.Asat matamasaz pintuza’is inak’anakan nita’a iniqumican, icia
tatlumag kukuzaun ca malaincun patugnas galinga bunun saugabasgabas.

Ha’an maidusa’, anak’anak palasbunus galinga ha’an lumag.asat ciat
inak’ank qalinga malasbunun ca tangusun istaqus uvava’az, nanu’ ta’aus
malasbununa qalingaki ca sinqailazun gqalingaki’ ispabazbaz ca iha’an

lumag.

